ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈԿՏԵՄԲԵՐԻ 10-Ի N 1381-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ բարձրագույն դատական խորհուրդ

	12.09.2024թ.

	
	N  ԴԴ1/ԴԴ-3716-24

	Դիտողություններ և առաջարկություններ չկան:

	            
	Ընդունվել է ի գիտություն:

	2. ՀՀ ներքին գործերի նախարություն
	25.09.2024թ.

	
	N Մ/46390-2024

	Դիտողություններ և առաջարկություններ չկան:

	            
	Ընդունվել է ի գիտություն:

	3. ՀՀ կրթության, գիտության, մշակույթի և սպորտի նախարարություն

	11.09.2024թ.


	
	N 01/18.2/27778-2024

	Դիտողություններ և առաջարկություններ չկան:

	
	Ընդունվել է ի գիտություն:


	4. ՀՀ առողջապահության նախարարություն

	16.09.2024թ.

	
	N Մ/44710-2024

	Դիտողություններ և առաջարկություններ չկան:
	Ընդունվել է ի գիտություն:

	5. ՀՀ արդարադատության նախարարություն
	26.09.2024թ.

	
	N //38293-2024

		«Հայաստանի Հանրապետության կառավարության 2019 թվականի հոկտեմբերի 10-ի N 1381-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
[bookmark: _Hlk178792479]	1. Նախագծի 1-ին կետի 7-րդ ենթակետով նախատեսվում է անձնական տվյալների գաղտնիությունը պահպանելու պարտականություն: Թեև վերոնշյալ կարգավորումը անձնական տվյալների պաշտպանության տեսանկյունից խնդրահարույց չէ, այնուամենայնիվ, վերջինիս առարկան հստակեցնելու նպատակով անհրաժեշտ է սահմանել, որ նման պարտականություն ունեցող անձինք ապահովում են անձնական տվյալների գաղտնիության պահպանությունն ինչպես անձնական տվյալները մշակելու հետ առնչվող ծառայողական կամ աշխատանքային պարտականությունները կատարելու ընթացքում, այնպես էլ դրա ավարտից հետո:
	2. Նախագծի 1-ին կետի 18-րդ ենթակետով նախատեսվում է 39.6-րդ կետից հետո լրացնել նոր՝ 39.7-րդ կետ հետևյալ բովանդակությամբ. «Վարույթների միացման դեպքում նշվում են հետևյալ տվյալները. այլ վարույթներով ՀՀ քրեական օրենսգրքի հոդվածը, մասը, կետը՝ նշելով հանցագործության ծանրության աստիճանը, որով նախաձեռնվել է վարույթը, այդ վարույթների հարուցման օրը, ամիսը, տարին»:
         Հարկ է նշել, որ 2021 թվականի հունիսի 30-ին ընդունված ՀՀ քրեական դատավարության օրենսգրքով «քրեական վարույթ հարուցել» տերմինը այլևս չի գործածվում, որի փոխարեն կիրառվում է  «քրեական վարույթ նախաձեռնել» տերմինը: Բանն այն է, որ Քրեական վարույթի նախաձեռնումը լուրջ ձևափոխությունների ենթարկված և սկզբունքորեն նոր իմաստավորում ստացած ինստիտուտներից մեկն է։ Այն էապես տարբերվում է նախկին օրենսգրքով նախատեսված քրեական գործ հարուցելու փուլից։
         Հաշվի առնելով վերոգրյալը առաջարկում ենք Նախագծի 39.7-րդ կետը շարադրել հետևյալ բովանդակությամբ. «Վարույթների միացման դեպքում նշվում են հետևյալ տվյալները. այլ վարույթներով ՀՀ քրեական օրենսգրքի հոդվածը, մասը, կետը, որով նախաձեռնվել է վարույթը, այդ վարույթների նախաձեռնման օրը, ամիսը, տարին՝ նշելով հանցագործության ծանրության աստիճանը»:  
	3. Նախագծի 2-րդ կետի 2-րդ ենթակետում «տողերում «ընտանիքում» բառը փոխարինել» բառերն անհրաժեշտ է փոխարինել «կետերում բոլոր «ընտանիքում» բառերը փոխարինել» բառերով:
	Միևնույն ժամանակ, Նախագիծն ամբողջությամբ անհրաժեշտ է վերանայել և խմբագրել՝ փոփոխությունները և լրացումները կատարելով կետերում, այլ ոչ տողերում՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի պահանջները:
	Բացի այդ, Նախագծի 2-րդ կետի 5-րդ ենթակետում «թվերը փոխարինել «35-56-րդ» թվերով,» բառերն անհրաժեշտ է փոխարինել «բառերը փոխարինել «35-56-րդ» բառերով,» բառերով:
	



1. Ընդունվել է:








2. Ընդունվել է:


















3. Ընդունվել է:



	6. ՀՀ Ֆինանսների նախարարություն
	

	
	

	Դիտողություններ և առաջարկություններ չեն ստացվել:
	Ընդունվել է ի գիտություն։

Նախագիծը դրվել է արտաքին շրջանառության սույն թվականի սեպտեմբերի 9-ին։

	7. ՀՀ Մարդու իրավունքների պաշտպանի գրասենյակ
	16.10.2024թ.

	
	N 01/13.5/4804-2024

		«Հայաստանի Հանրապետության կառավարության 2019 թվականի հոկտեմբերի 10-ի N 1381-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ Մարդու իրավունքների պաշտպանի աշխատակազմի կարծիքը հանգում է հետևյալին.
1. Այսպես, Նախագծի 2-րդ կետի 3-րդ մասով սահմանվում է, որ Թերթիկ N 1-ը լրացնելուց հետո յուրաքանչյուր օգտատիրոջը ներկայացվում է հետևյալ բովանդակությամբ հիշեցում. «Սույն թերթիկը լրացնելիս խստորեն պահպանվում են «Անձնական տվյալների պաշտպանության մասին» օրենքի և դրանցից բխող այլ իրավական ակտերի պահանջները, բարեվարքության և էթիկայի կանոնները: «Ընտանիքում բռնության դեպքերի կենտրոնացված հաշվառման կարգը սահմանելու մասին» N 1381-Ն որոշման 4-րդ կետի համաձայն՝ Ընտանիքում բռնության դեպքերի կենտրոնացված հաշվառումն իրականացնում է Լիազոր մարմինը՝ Հայաստանի Հանրապետության ներքին գործերի նախարարության ոստիկանության (այսուհետ՝ ոստիկանություն), Հայաստանի Հանրապետության քննչական կոմիտեի (այսուհետ՝ քննչական կոմիտե), Հայաստանի Հանրապետության դատախազության (այսուհետ՝ դատախազություն), Հայաստանի Հանրապետության դատական դեպարտամենտի (այսուհետ՝ դատական դեպարտամենտ), օրենքով սահմանված ապաստարանների (այսուհետ՝ ապաստարաններ), ինչպես նաև վերջիններիս կողմից չգրանցված՝ օրենքով սահմանված աջակցության կենտրոնների (այսուհետ՝ աջակցության կենտրոն), խնամակալության և հոգաբարձության մարմինների, Հայաստանի Հանրապետության առողջապահության նախարարության, Հայաստանի Հանրապետության կրթության, գիտության, մշակույթի և սպորտի նախարարության կողմից տրամադրված տվյալների հիման վրա: 
	Անդրադառնալով բարեվարքության և էթիկայի կանոնների պահպանմանը՝ պետք է նշել, որ ի տարբերություն ոստիկանության, քննչական կոմիտեի և դատական դեպարտամենտի, որոնք, համարվելով հանրային իշխանության մարմիններ, պետք է հետևեն «Հանրային ծառայության մասին» օրենքում ամրագրված բարեվարքության պահանջներին, աջակցության կենտրոնների և ապաստարանների կողմից պահպանման ենթակա բարեվարքության ու էթիկայի կանոնները բացահայտված չեն։
	Ներկայացվածի հաշվառմամբ լրացուցիչ հստակեցման կարիք ունի այն հարցը, թե բարեվարքության և էթիկայի ինչպիսի՞ կանոններ պետք է պահպանվեն ապաստարանների և աջակցության կենտրոնների կողմից պահանջվող տեղեկությունները լրացնելիս այդպիսիք նախատեսված չլինելու պայմաններում կամ արդյո՞ք նախատեսվում են առանձին կարգավորումներ սահմանել ապաստարանների և աջակցության կենտրոնների բարեվարքության և էթիկայի կանոների վերաբերյալ։ Նախագծի 2-րդ կետի 3-րդ մասը նախատեսում է նաև, որ ընտանեկան և կենցաղային բռնության ենթարկված անձի կամ ընտանեկան և կենցաղային բռնություն գործադրած անձի անձնական կամ ընտանեկան գաղտնիք համարվող տեղեկությունն առանց նրա համաձայնության օգտագործելը, իրացնելը կամ հայտնելը կամ այդ տեղեկությունն օրենքով սահմանված կարգի խախտմամբ օգտագործելու, իրացնելու կամ հայտնելու նպատակով ձեռք բերելը կամ պահելը հանգեցնում է օրենքով սահմանված պատասխանատվություն։ 
ՀՀ քրեական օրենսգրքի 224-րդ հոդվածով պատասխանատվություն է սահմանվում Մարդու անձնական կամ ընտանեկան գաղտնիք համարվող տեղեկությունն առանց նրա համաձայնության օգտագործելը, իրացնելը կամ հայտնելը կամ այդ տեղեկությունն օրենքով սահմանված կարգի խախտմամբ օգտագործելու, իրացնելու կամ հայտնելու նպատակով ձեռք բերելու կամ պահելու համար։
Հետևաբար, առաջարկում ենք Նախագծի քննարկվող դրույթի կապակցությամբ հստակեցնել, որ խոսքը գնում է քրեական պատասխանատվության մասին։

2. 	«Ընտանիքում բռնության դեպքերի կենտրոնացված հաշվառման կարգը սահմանելու մասին» N 1381-Ն որոշման համաձայն՝ Թերթիկ N 1-ի 6-րդ տողում անհրաժեշտ է լրացնել ընտանիքում բռնություն գործադրած անձի հետ բնակության համատեղ կամ ոչ համատեղ լինելու մասին տեղեկատվություն։
	Նախագծի հիմնավորումներով հետայսու ընտանքի անդամների համատեղ բնակվելու կամ չբնակվելու հանգամանքն այլևս որևէ նշանակություն չունի արարքն ընտանեկան և կենցաղային բռնություն համարելու համար։ Ուստի, այդ հիմնավորմամբ նախատեսվում է ուժը կորցրած ճանաչել Նախագծի 2-րդ կետի 10-րդ ենթակետով նախատեսվում է նշված տողը։
	Այնուամենայնիվ, կարծում ենք՝ անկախ վերոնշյալ հանգամանքից, ընտանիքում բռնություն գործադրած անձի հետ բնակության համատեղ կամ ոչ համատեղ լինելու մասին տեղեկատվության անհրաժեշտությունը չի կորցնում իր արդիականությունը։ 
 	Այսպես, «Ընտանիքում բռնության կանխարգելման, ընտանիքում բռնության ենթարկված անձանց պաշտպանության մասին» օրենքի 8-րդ հոդվածի համաձայն՝ պաշտպանական որոշմամբ կիրառվող սահմանափակումներից է ընտանեկան և կենցաղային բռնություն գործադրած անձին անհապաղ ընտանեկան և կենցաղային բռնության ենթարկվածի բնակության վայրից հեռանալ հարկադրելը և արգելելը այդտեղ նրա վերադարձը մինչև որոշմամբ սահմանված ժամկետի լրանալը: Այս սահմանափակման ժամկետը սահմանելիս դատարանը հաշվի է առնում ընտանեկան և կենցաղային բռնության ենթարկված անձին և նրա խնամքի տակ գտնվող անձանց ապաստարան տեղափոխելու հնարավորությունը և նպատակահարմարությունը, ընտանեկան և կենցաղային բռնություն գործադրած անձի համար բնակության այլ վայրերի, այդ թվում՝ ժամանակավոր կացարանի մատչելիությունը։
	Հետևաբար, վերոնշյալ կարգավորման համատեքստում համատեղ կամ ոչ համատեղ բնակվելու փաստը ընտանիքում բռնության յուրաքանչյուր դեպքի և դրա ընթացքի վերաբերյալ անհրաժեշտ տեղեկատվություն է։
Այսպիսով՝ առաջարկում ենք վերանայել Նախագծի քննարկվող դրույթը՝ ներկայացված նկատառումների լույսի ներքո։
	





1. Ընդունվել է: 
Համապատասխան կետը խմբախմբագրվել է հիմքում ունենալով ՀՀ քրեական օրենսգրքի 204-րդ հոդվածը։

[bookmark: _GoBack]Իսկ ինչ վերաբերում է աջակցության կենտրոնների և ապաստարանների կողմից պահպանման ենթակա բարեվարքության ու էթիկայի կանոններին, ապա հայտնում ենք որ վերջիններս ամրագրված են աջակցության կենտրոնների և ապաստարանների ներքին կարգապահական կանոններում, որոնք հաստատվում են աջակցության կենտրոնների և ապաստարանների ղեկավարների կողմից։



















































2. Չի ընդունվել:
«Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» (կարծիքի հեղինակը սխալմամբ նշել է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության մասին» վերնագիրը) օրենքում ընտանիքի անդամի համատեղ չբնակվելու պայմանով պայմանավորված բռնությունն ընտանեկան դիտելու բացառումը, քննարկվող հատկանիշով հաշվառումն իրականացնելը ոչ միայն անիմաստ է, այլ նաև որևէ վերլուծական հնարավորություն չի ընձեռելու: Իսկ այն, որ պաշտպանական որոշմամբ կիրառվող 8 սահմանափակումներից մեկը վերաբերում է համատեղ բնակվող անձանց, ոչ թե հիմք է այդ պայմանն առանձին հաշվառելու համար, այլ հիմք է սահմանափակում կիրառելու համար, իսկ այդ սահմանափակումները սպառիչ լրացվում են Թերթիկի 29-րդ կետում:




	
8. ՀՀ գլխավոր դատախազություն

	24.09.2024թ.

	
	Մ/46027-2024

	Դիտողություններ և առաջարկություններ չկան:
	Ընդունվել է ի գիտություն:


	9. ՀՀ քննչական կոմիտե
	13.09.2024թ.

	
	N 01/22/285312-2024

	Դիտողություններ և առաջարկություններ չկան։
	Ընդունվել է ի գիտություն:


	10. Վարչապետի աշխատակազմ
	18.10.2024թ.

	
	№ 02/11.3/35427-2024

	Նախագծի վերաբերյալ առաջարկում ենք քննարկել հետևյալ նկատառումները։
	1. Նախագծի 2-րդ կետի 2-րդ ենթակետով նախատեսվում է ՀՀ կառավարության 2019 թվականի հոկտեմբերի 10-ի N 1381-Ն  որոշման  (այսուհետ՝ որոշում) հավելվածի 1-ին, 2-րդ, 4-րդ, 6-րդ, 11-րդ և 12-րդ կետում, Թերթիկ N 1-ի 1-5-րդ, 8.3-րդ, 9-11-րդ, 17-22-րդ, 24-րդ, 25-րդ, 37-րդ, 37.1-ին, 44.9-րդ, 47-րդ, 53-րդ, 54-րդ, 57-րդ, 62-րդ, 63-րդ, 74-րդ, 82-րդ և 83-րդ կետերում բոլոր «ընտանիքում» բառը փոխարինել «ընտանեկան և կենցաղային» բառերով, մինչդեռ նախագծի հավելվածի Թերթիկ N 1-ի 4.1-4.9-րդ կետերում «ընտանիքում» բառ առկա չէ, սակայն առկա է 10-րդ կետում, որի մասին նախագծում չի նշվում։

	2.  Նախագծի 2-րդ կետի 3-րդ ենթակետով նախատեսվում է, որ ընտանեկան և կենցաղային բռնության ենթարկված անձի կամ ընտանեկան և կենցաղային բռնություն գործադրած անձի անձնական կամ ընտանեկան գաղտնիք համարվող տեղեկությունն առանց նրա համաձայնության օգտագործելը, իրացնելը կամ հայտնելը կամ այդ տեղեկությունն օրենքով սահմանված կարգի խախտմամբ օգտագործելու, իրացնելու կամ հայտնելու նպատակով ձեռք բերելը կամ պահելը հանգեցնում է օրենքով սահմանված պատասխանատվության, մինչդեռ անհասկանալի է, թե կոնկրետ ի՞նչ է ի նկատի առնվում «անձնական կամ ընտանեկան գաղտնիք համարվող տեղեկություն» հասկացութան տակ։ 






















	3. Նախագծի 2-րդ կետի 4-րդ ենթակետով նախատեսվում է, որոշման հավելվածի 4-րդ կետից հանել «.....«օրենքով սահմանված ապաստարանների (այսուհետ՝ ապաստարաններ),» բառերը, իսկ «, խնամակալության և հոգաբարձության մարմինների, Հայաստանի Հանրապետության առողջապահության նախարարության, Հայաստանի Հանրապետության կրթության, գիտության, մշակույթի և սպորտի նախարարության» բառերը փոխարինել «և ապաստարանների» բառերով՝ չնշելով «(այսուհետ՝ ապաստարաններ)» բառերը, մինչդեռ որոշման հավելվածում շարունակում է կիրառվել «ապաստարաններ» բառը (օր.՝ որոշման հավելվածի 7-րդ կետում)։

	

1.Ընդունվել է:
«1-5-րդ» թվերի փոխարեն շարադրվել է «1-4-րդ, 5-րդ» թվերը, իսկ 10-րդ կետի առնչությամբ, քանի որ նախագծում նշված է «9-11-րդ» թվերը, հիմք ընդունելով 1-5-րդ կետերի վերասբերյալ դիտարկումը, այս հատվածը նույնպես խմբագրվել է հետևյալ կերպ՝ «9-րդ, 10-րդ, 11-րդ»:

2. Չի ընդունվել:
«Անձնական կամ ընտանեկան գաղտնիք համարվող տեղեկություն» հասկացութունը սույն որոշմամբ մեկնաբանման ենթակա եզրույթ չէ: 
ՀՀ քրեական օրենսգրքի 204-րդ հոդվածը քրեական պատասխանատվություն է նախատեսում անձնական կամ ընտանեկան կյանքի գաղտնիությունը խախտելու համար, ինչից ելնելով Մարդու իրավունքների պաշտպանի գրասենյակի առաջարկությամբ պատասխանատվության առնչությամբ շեշտվել է, որ առաջացող պատասխանատվությունը քրեական է: Վերը նշված հոդվածի համաձայն հանցագործություն է մարդու անձնական կամ ընտանեկան գաղտնիք համարվող տեղեկությունն առանց նրա համաձայնության օգտագործելը, իրացնելը կամ հայտնելը կամ այդ տեղեկությունն օրենքով սահմանված կարգի խախտմամբ օգտագործելու, իրացնելու կամ հայտնելու նպատակով ձեռք բերելը կամ պահելը: Հետևաբար, նախագծով ընդամենը տեղեկացվում է հնարավոր քրեական պատասխանատվության մասին, որն արդեն իսկ ամրագրված է ՀՀ քրեական օրենսգրքում:
3. Չի ընդունվել:
Քանի որ «ապաստարաններ» եզրույթը կիրառվել է առանց որևէ նկարագրական բառերի ինչպես նախորդիվ՝ «օրենքով սահմանված ապաստարանների (այսուհետ՝ ապաստարաններ)», այդ իսկ պատճառով կիրառվող բառն անմիջականրեն կիրառվել է նաև այլ կետերում:

	11. ՀՀ քննչական կոմիտե
	11.01.2024թ. 
Մ/52379-2024

	Դիտողություններ և առաջարկություններ չկան։
	Ընդունվել է ի գիտություն:


	1. ՀՀ ներքին գործերի նախարություն
	30.10.2024թ.

	
	N Մ/51790-2024

	Դիտողություններ և առաջարկություններ չկան:

	            
	Ընդունվել է ի գիտություն:



